Weavers Roost

Rietvallei Kampnaweek

22-24 Oktober 2021

Nog 'n heerlike, ontspanne saamtreknaweek vir Rietvallei-vriende is verby. Sewentien
woonwaens se inwoners het bygedra om dit 'n lekker kuier-klets-braai naweek te maak.
Vroeér die week het die nie-werkendes so een-een aangekom en is die middag genooi om koek
te kom eet by Johan en Erna se woonwa om Johan se verjaarsdag te vier. Ons is behoorlik
bederf met die heerlikste eetgoed en teen Donderdagaand was daar alreeds heelwat
Rietvalleiers wat die eerste boekevat kon bywoon wat deur Magdaleen waargeneem is, met
soos gewoonlik ‘n spesiale boodskap van Hoopl!!

Vrydag het gesorg vir 'n koel dag en heel vrolik is elkeen verwelkom wat aangekom het en
almal kon op 'n lekker skadu staanplekkie intrek. Vir diegene wat gras verkies is die staanplek
sorgvuldig uitgesoek, met natuurlik geen skadu nie maar mens kan ook mos nie alles hé nie.
Hans het die boekevat waargeneem waarna Pieter almal verwelkom het.

Die ete vir Vrydagaand was lekker vetkoeke en maalvleis wat almal baie geniet het, die
‘oorskiet’ het Saterdagoggend se ontbyt geword met maalvleis en ‘n gebakte eier of
braaibroodjie.

'n Gewilde besoekpunt was die swembad en winkelarea, nie om te swem of net roomys te koop
nie maar om 'n selfoonsein te soek wat nogal ‘n uitdaging is by hierdie oord. Andersins is
die kampterrein pragtig en baie boomryk en gunstig vir die apies wat rondgeskarrel het maar
goed dopgehou is dat hulle nie kwaaddoen nie. Die eienaars is vriendelik en het kom o€ wys
en Riétte het vrygewig vetplantjies uitgedeel wat baie waardeer is. Die dag is omgekuier
(sommiges het stil verdwyn om die oé bietjie te laat rus) en teen laatmiddag is 'n paar
braaiers staangemaak in ‘n groot kring en slimstories uitgeruil.

Sondagoggend se diens is waargeneem deur Magdaleen met ‘n spesiale boodskap. Dankie
Magdaleen, ons is bevoorreg om jou te hé om ons by elke kamp weg te stuur huistoe met
beloftes van God se teenwoordigheid. Pieter het die afsluiting en bedankings hanteer en die
toekennings vir streek en nasionale kampbywoning is aan lede oorhandig en plaatjies aan die
gaste is ook oorhandig. Die gaste was Johan en Elrina Du Toit, André en Matilda Brits en
Brahm Pienaar as besoeker.

Na die diens het 'n groot verrassing gewag vir Wimpie ., ja Mynhardt en Wimpie het
kom saamkuier al was dit nie in 'n woonwa nie. Wimpie het vroeér die jaar verjaar en
Sondagoggend was die eerste geleentheid om saam met haar kampvriende haar verjaarsdag
te vier met koek spesiaal vir haar gebak vir haar 80ste verjaarsdag. Na die gebruiklike

Sondagoggend teepartytjie onder die koeltebome het sommiges begin om weg te pak, dit klink
nie lekker om tentpale te hoor

val nie maar aan alle goeie dinge kom ook 'n einde. Vir 'n paar gelukkiges kon hulle nog
Sondag ook luilekker in die koeltes sit, eet, roomys eet, weer eet en Maandagoggend haastig
oppak want die wolke het reén belowe. Volgende kamp? San Cha Len 19 - 21 November en
ek het 'n voéltjie hoor fluit dat dit dalk 'n spesiale jaareindfunksie kan wees. Sien julle
daar!

Kampgroete

Hans en Erna

80 ste verjaardag van Wimpie

Kampkodrdineerders

Hans en Erna

Gaste was :

Elirina du Toit, Brahm
Pienaar, André en Matilda
Brits

Pieter, Johan, Frans, Margriet en Johan

Streek Meriete Toekennings

